
GOUVÈNÈ CUOMO ANONSE BENEFISYÈ FON REKONPANS BETTER BUFFALO 

 
Inisyativ Buffalo Billion bay yon pòsyon finansman enpòtan nan pati lès pwojè a 

pou devlopman nan zòn “Main Streets” ak koridò transpò yo 
 
 
Gouvènè Andrew M. Cuomo jodia te anonse premye benefisyè finansman grasa Fon 
Better Buffalo, yon inisyativ $30 milyon Buffalo Billion ki angaje a pwojè yo ki ankouraje 
dansite ak kwasans ansanm avèk koridò transpòtasyon yo ak revitalize distri komèsyal 
katye yo. Yo te atribye yon total $11,722,500 pou 21 pwojè, enkli nèf nan pati Lès 
Buffalo, sa ki pral kontribye a renovasyon plis pase 200 inite rezidansyèl ak plis pase 
50,000 pye kare espas komèsyal ak devan magazen.  
 
“Pati enpòtan sa nan Buffalo Billion vize pou revitalize biznis ak katye yo e avèk anons 
jodia, plis katye ak ri prensipal yo pral gen resous yo bezwen pou ede patisipe nan 
transfòmasyon rejyon sa a,” Gouvènè Cuomo te deklare. “Nou rete angaje pou envesti 
nan Buffalo epi kontinye elan kap fè Lwès New York ale delavan.” 
 
Lajan vize pou kreye katye dinamik, plizyè itilizasyon, wo dansite e li santre pou bay 
tout rezidan yo nan Vil Buffalo pi gwo aksè a gwo sant travay—pwojete pou kreye plizyè 
milye djòb epi ogmante baz taks vil la. Anonse nan kad inisyativ Buffalo Billion Gouvènè 
Cuomo a, li pral kreye pi gwo transpò ak lyen aksè transpò ant katye yo ak sant travay 
kap grandi ki egziste deja, sèvis ak fòmasyon travay. Aplikan yo ka aplike pou 
sibvansyon ak prè renouvlab atravè Fon Better Buffalo pou youn nan de inisyativ yo —
Devlopman Transpò Oryante ak Ri Prensipal Buffalo yo. Pou aprann plis sou de pis yo, 
vizite http://www.esd.ny.gov/BusinessPrograms/BetterBuffaloFund.html. 
 
Prezidan, PDG & Komisyonè Empire State Development Howard A. Zemsky te deklare, 
“Grasa sibvansyon sible pwojè devlopman plizyè-itilizasyon, Fon Better Buffalo yo pral 
reviltalize koridò komèsyal Buffalo epi fè rezidan yo retounen nan katye yo nan vil la, 
ranfòse kominote li yo epi garanti avni ekonomik li.” 
 
Komisyonè New York State Homes & Community Renewal Darryl C. Towns te deklare, 
“Li egzije anpil patnè pou revitalize epi rebati yon kominote. Efò sa a nan Buffalo se 
prèv reyalite sa. Homes & Community Renewal fyè pou patisyon nap jwe isit la ak nan 
lòt kominote yo toupatou nan eta anba lidèchip Gouvènè Cuomo. Nouvo bilding ak 

rezidans ki renove yo grasa Pwogram Lajan Better Buffalo Main Street ap ede pou pote 
tounen glwa Buffalo nan gran jou li yo pandan lap devlope baz pou yon avni ki solid ak 
dinamik.” 
 
Anons lan te fèt nan 1423 Fillmore Avenue nan Buffalo, yon pwopriyete ki pral resevwa 
amelyorasyon nan fasad nan kad yon sibvansyon matche $300,000 nan Óganizasyon 
Aksyon Kominotè Konte Erie Fon Better Buffalo. Prim Óganizasyon Aksyon Kominotè a 
pral ede sèt mèt pwopriete komèsyal nan zòn Fillmore Avenue apati Lès Ferry a Martin 
Luther King, Jr. Park avèk yon varyete amelyorasyon nan fasad yo. Sibvansyon an pral 
bay tou amelyorasyon peyizaj—enkli entèpretasyon siyalizasyon istorik grasa pwojè 
Buffalo Story/Ferry Street Corridor—ki kontinye devlope sou resan amelyorasyon 
enfrastrikti vil ak federal nan devlope yon pòt dantre nan koridò komèsyal Fillmore 
Avenue. 
 
Yon pwojè anplis, Apatman Mid-Town yo ap resevwa yon prè $1.2 milyon. Apatman 
Mid-Town yo se yon devlopman a wo dansite ki pral ogmante yon kantite rezidan ak 
kreye katye ki pi aksesib nan Main Street ant East Delavan ak East Ferry. Pwojè a pral 
transfòme 1666 Main Street—yon etablisman 6-etaj, 100,000 pye kare, estrikti nan 
kòmansman 20yèm syèk ki te itilize pou estoraj—an etablisman plizyè itilizasyon avèk 
espas komèsyal nan premye etaj ak apatman 60 inite rezidansyèl senk etaj. Yo pral 
komèsyalize Bilding nan kòm lojman mendèv pou sila yo kap travay oswa etidye nan 
Kanpis Medikal Buffalo Niagara oswa ki vle pi pre anba lavil la. Espas devan magazen 
pral vize amenajman komèsyal ki pi nesesè oswa sèvis komèsyal ki oryante. Pwojè a 
lokalize nan gwo wout liy otobis NFTA e li pral gen distans pwòch avèk chemendefè a. 
Devlopè yo ap fè patenarya avèk Buffalo Car Share ak Buffalo Bike Share pou fè 1165 
Main Street yon gwo ne pou lòt mòd transpòtasyon altènatif yo.  
 
Satish K. Tripathi, Ko-Prezidan Konsèy Devlopman Ekonomik Rejyonal Lwès New York 
ak Prezidan Inivèsite nan Buffalo, te deklare, “Lajan Better Buffalo vize pou kreye yon 
vil abitab, avèk kominote enkliziv revitalize. Pwojè sa yo gen opòtinite pou re-dinamize 
zòn ki pi neglije yo nan vil nou yo ak fè amelyorasyon reyèl nan kalite lavi.” 
 
Jeff Belt, Ko-Prezidan Konsèy Devlopman Ekonomik Rejyonal Lwès New York ak 
Prezidan SolEpoxy te deklare, “Lajan Better Buffalo a konbine resous sektè prive ak 
lokal, eta pou fè envestisman kapital ki sible nan zòn priyorite yo nan vil la. Pwojè yo ki 
te anonse jodia pral premye etap nan kreye vil dinamik kap pwospere.” 
 
Pral gen yon lòt wonn finansman lajan Better Buffalo nan fen ane sa a pou kontinye 
revitalizasyon katye Buffalo ak main streets yo. Empire State Development pral ofri 
asistans teknik a òganizasyon yo ki ka bezwen asistans nan preparasyon pou pwochen 
wonn lajan Finansman Better Buffalo Main Street.  
 
Senatè Tim Kennedy te deklare, “Avèk Fon Better Buffalo, vil nou an pral kontinye 
renesans ak revitalizasyon ekonomik li. Yo pral transfòme bilding ki dezafekte ak 
abandone yo an biznis dinamik ak nouvo espas rezidansyèl renove. Kòm nap ranfòse 
katye sa yo nan zòn koridò ki desèvi transpò piblik, nou espere ke blòk pa blòk, ri sa yo 

ap evolye an kominote ki abitab, kap pwospere. Mwen remèsye Gouvènè Cuomo paske 
lap envesti nan tout Buffalo, e pou asire ke okenn katye pa neglije.” 
 
Manm asanble Crystal Peoples-Stokes te deklare, “Fon Better Buffalo ap vize sèten 
katye pou ede yo vin pi akeyan pou rezidan ak biznis yo. Lè nou amelyore katye yon vil 
alafwa nap amelyore imaj Buffalo anjeneral. Sa a pral kontinye envestisman istorik nan 
pati lès Buffalo ansanm avèk anpil koridò komèsyal. Inisyativ Buffalo Billion Gouvènè 
Cuomo pou pote chanjman vizib nan peyizaj nou yo epi ankouraje envestisman prive 
toupatou nan Buffalo.” 
 
Manm Asanble Sean Ryan te deklare, “Buffalo Billion te yon fòs motris pou stimile 
aktivite ekonomik ak konpozan Fon Better Buffalo nan Buffalo Billion pap gen 
eksepsyon. Pwojè yo ki te resevwa finansman jodia pral ede kreye katye ki pi vibran, a 
plizyè itilizasyon epi ankouraje kwasans nan koridò transpòtasyon vil nou an pou 
amelyore atraktivite ak kalite lavi nan Buffalo. Finansamn sa pral ede kontinye kwasans 
nan Kanpis Medikal, ansanm avèk fè envestisman enpòtan nan lavni nan 
transp ֽ◌òtasyon piblik nan Vil Buffalo.” 
 
Majistra Vil Buffalo Byron W. Brown te deklare, “Nou vle chak rezidan ak pwopriyetè 
biznis nan vil la benefisye nan pwosperite Buffalo e lajan Better Buffalo sipòte pwojè ki 
pral konekte moun ak katye yo avèk opòtinite travay. Pwojè yo te anonse jodia pral ede 
plis ranfòse gwo distri komèsyal ak rezidansyèl Buffalo ansanm avèk koridò 
transpòtasyon piblik la desèvi – patikilyèman nan pati lès Buffalo - ede nou bati sant 
katye ki pi solid kap amelyore kalite lavi pou rezidan nou yo. Mwen remèsye Gouvènè 
Andrew Cuomo pou apwòch kolaboratif ak global li avèk administrasyon mwen an pou 
asire ke Buffalo Billion atenn potansyèl konplè l e li enkliziv pou tou rezidan yo nan 
Buffalo.” 

Afektasyon Pwojè ki finanse pa Better Buffalo 
 
Afektasyon Pwojè Devlopman ki oryante nan Transpòtasyon 
**Uit prim Devlopman Transpò oryante ki totalize $7,950,000 an sibvansyon avèk prè. 
Yon sibvansyon ak fon prè renouvlab pou jiska $2 million nan eka finansman pou pwojè 
kapital re-itilizasyon adaptif oswa ranplisaj pwojè kapital ki ankouraje devlopman dans 
(lojman, travay ak komès detay) nan distans ¼ kilomèt mache arè transpò nan Main 
Street, Niagara Street, Bailey Avenue, Utica Street ak koridò Grant Street ; epi 
ankouraje itilizasyon transpòtasyon milti-modal, ak stimile aktivite pyeton atravè lavant 
andetay katye ki oryante nan biznis ak sèvis, bon jan kalite espas piblik ak pasaj pyeton 
ki aksesib. 
 
Prè Lisbon Commons - $2,000,000 
Aplikan: Livionia HDFC/CB-Emmanuel Realty, LLC 
Adrès Pwojè: 91 Lisbon Avenue, Buffalo 
Reyabilitasyon ak re-itilizasyon adaptasyon ansyen lekòl vid #63 e ki kalifye pou rejis 
nasyonal pral kreye apeprè 45 apatman lwaye mendèv revni melanje. 
 
Prè $1,810,000 -Apatman Niagara 

Aplikan: Regan Development Corporation 
Adrès Pwojè: 885 Niagara Street, Buffalo 
Renovasyon ansyen depo vid sa, ki gen yon enpòtans istorik an yon devlopman plizyè 
itilizasyon ki konpoze de 53 inite lokasyon a bon mache ansanm avèk de inite komèsyal 
pou komès ak sèvis andetay nan premye etaj la. Li pral vize uit inite rezidansyèl pou 
refijye sanzabri yo epi kontribye a kominote dinamik imigran yo nan pati Lwès Buffalo. 
 
Turner Brothers Loft - $1,500,000 loan 
Aplikan: Niagara Street Buffalo, LLC/Schneider Development 
Adrès Pwojè: 285 & 295 Niagara Street, Buffalo 
Pwojè re-devlopman plizyè itilizasyon sa pral re-itilize adaptivman 55,000 sq. ft. envantè 
istorik espas vid an 40 apatman ak yon sant tretman gastronomik ki asosye avèk yon 
espas lavant andetay nan premye etaj la. 
 
Midtown Apartments - prè $1,200,000 
Aplikan: 1665 Main Street Group, LLC/ Sinatra & Company Real Estate 
Adrès Pwojè: 1665 Main Street, Buffalo 
Bilding a plizyè itilizasyon sa dispoze espas lavant andetay nan premye etaj la ak senk 
etaj ki genyen 60 inite rezidansyèl. 
 
960 Busti - prè $800,000 
Aplikan: 9271 Group, LLC/Ellicott Development 
Adrès Pwojè: 960 Busti Avenue, Buffalo 
Pwojè re-itilizasyon adaptiv sa pral transfòme yon bilding ki egziste deja an yon konsèp 
plizyè itilizasyon dinamik enkli 18 apatman nan 3yèm ak 4yèm etaj ak espas biwo 
komèsyal nan 1ye ak 2yèm etaj la. 
 
Nouvo Konstriksyon yon bilding a plizyè itilizasyon, Twa Etaj nan 363 Grant 
Street (Potomac) - prè $440,000 
Aplikan: HES Properties I, LLC 
Adrès Pwojè: 363 Grant Street, Buffalo 
Pwojè sa a pral gen ladan yon nouvo bilding a plizyè itilizasyon twa etaj vid sou 2,659 
sq. ft. espas komèsyal ak 11 apatman. 
 
Bellamy Commons - sibvansyon $100,000 
Aplikan: Belmont Housing Resources for WNY, Inc. 
Adrès Pwojè: 1484, 1486, 1490 Jefferson Ave., Buffalo 
Pwojè re-itilizasyon adaptiv sa a gen ladan 30 inite lojman lokasyon a bon mache ak 
espas komèsyal enkli yon mize ak biwo lokal NAACP. 
 
1373 Main Street - sibvansyon $100,000 
Aplikan: Bethesda Community Development Corporation 
Adrès Pwojè: 1373 Main Street, Buffalo 
Lajan Better Buffalo pral ede avèk Faz II pwojè sa —konvèti dezyèm etaj bilding plizyè 
itilizasyon sa an 6 apatman. 

Inisyativ Afektasyon Pwojè Buffalo Main Street 
**Trèz prim Main Streets ki totalize $3,772,500 nan sibvansyon. 
Inisyativ Lari Prensipal Buffalo yo, yon pwogram sou modèl pwogram ri prensipal eta 
New York, pral asiste nan revitalizasyon distri biznis istorik yo ak distri katye a plizyè 
itilizasyon komèsyal. Pwogram la te konsidere demann sibvansyon pou òganizasyon 
non pwofi yo oswa asosyasyon biznis pou renovasyon bilding ak amelyorasyon esaps 
piblik yo an zòn diskrè plizyè itilizasyon, avèk kowòdinasyon dirèk kominote ki baze sou 
òganizasyon non-pwofi lokal yo / asosyasyon biznis. New York State Homes and 
Community Renewal te revize e li pral jere sibvansyon sa yo.  
 
Re-itilizasyon Adaptiv Ansyen Lekòl St. Margaret - sibvansyon $500,000 
Aplikan: Forever Elmwood/ Elmwood Village Assn./1391 Hertel LLC/Iskalo 
Development 
Adrès Pwojè: 1391 Hertel Avenue, Buffalo 
Renovasyon global enteryè ak eksteryè ansyen lekòl primè St. Margaret, pral kreye yon 
re-itilizasyon adaptif, bilding plizyè itilizasyon ki konpoze de 23 apatman e apeprè 2,000 
sq. ft. espas komèsyal ki bay sou Hertel Avenue. 
 
Sant Edikasyon Kominotè Gerard Place - sibvansyon $500,000 
Aplikan: Gerard Place Housing Development Fund Company 
Adrès Pwojè: 2563 Bailey Avenue, Buffalo 
Pwojè sa gen ladan konvèsyon yon ansyen sal pawasyal St. Gerard Parish an yon sant 
edikasyon kominotè ki ofri travay ak fòmasyon edikasyon ak yon jimnazyòm itilizasyon 
rekreyasyon. 
 
Inisyativ Broadway Fillmore - BBF Main Street - sibvansyon $300,000 
Aplikan: Broadway-Fillmore Neighborhood Housing Services, Inc. 
Adrès Pwojè: Entèseksyon Broadway-Fillmore i, Buffalo 
Sèvis Lojman Broadway-Fillmore Neighborhood, an patenarya avèk kowalisyon koridò 
katye Fillmore, pral mete sou pye yon pwogram Main St. ki baze sou kaye ki adjasan 
avèk Broadway Market. Pwogram lan pral sible pwopriyetè biznis komèsyal ki egziste 
deja, pwopriyetè komèsyal yo ap chèche asistans pou amelyorasyon fasad, e nouvo 
biznis yo ap chèche pou yo lokalize nan katye a. 
 
Grant Ferry - sibvansyon $300,000 
Aplikan: Buffalo Neighborhood Stabilization Company, Inc. 
Adrès Pwojè: Grant ant Auburn & Hampshire ak Lwès Ferry ant Parkdale & Herkimer, 
Buffalo 
Pwojè a pral enkli renovasyon yon minomòm 10 inite komèsyal ak 48 rezidansyèl. 
Amelyorasyon yo pral enkli fasad, siyalizasyon, limyè, twati, ranplasman fenèt, pòt, 
travay elektrik, plonbye, klwazon, planche ak kwizin ak renovasyon twalèt. 
 
Pwojè Biznis Pi Bon Lekòl Pi Bon Katye Fillmore Avenue - sibvansyon $300,000 
Aplikan: Community Action Organization of Erie County, Inc. 
Adrès Pwojè: Fillmore Avenue apati Lès Ferry a MLK Park 

Pwojè sa gen ladan amelyorasyon biznis koridò komèsyal tankou fasad, siyalizasyon, 
limyè, pòt ak ranplasman fenèt, ak travay penti ak mason. Amelyorasyon Peyizaj pral 
ede devlope yon pòt dantre nan koridò komèsyal Fillmore Avenue. 
 
Inisyativ Vilaj Elmwood Main Street 2015 - sibvansyon $300,000 
Aplikan: Forever Elmwood d/b/a the Elmwood Village Association 
Adrès Pwojè: Elmwood Ave. apati Lafayette a Lwès West Ferry; Lexington a Bryant; ak 
Nò Allen 
Yo pral itilize fon yo pou sipòte renovasyon komèsyal ak inite rezidansyèl baze sou 
bezwen yo te idantifye nan Plan Katye 2014 Vilaj nan Elmwood. 
 
Inisyativ Lower Niagara Street Buffalo Main Streets - sibvansyon $300,000 
Aplikan: Heart of the City Neighborhoods, Inc. 
Adrès Pwojè: Niagara St. between Georgia St. ak Porter Ave. 
Kontribye a renovasyon katye a plizyè itilizasyon sa nan pati Lwès anba, Sant katye vil 
la pral ede avèk renovasyon omwen 11 inite rezidansyèl ak 13 komèsyal ansanm avèk 
pou bay amelyorasyon peyizaj nan blòk ki vize yo. 
 
Fon Renovasyon Bidling Koridò Komèsyal Gas / Seneca Street - sibvansyon 
$300,000 
Aplikan: Old 1st Ward Community Association 
Adrès Pwojè: 2064 Seneca - 2178 Seneca St., Buffalo 
Pwojè sa a pral sipòte renovasyon kat bilding komèsyal ki vid aktyèlman nan fason pou 
fasilite elajisman biznis ki egziste deja, ansanm avèk pou kreye opòtinite pou nouvo 
biznis yo. 
 
Niagara Street Cornerstone - $282,500 
Aplikan: Vision Niagara 
Adrès Pwojè: 1225 Niagara Street, Buffalo 
An patenarya avèk yon devlopè lokal, pwojè sa enplike renovasyon enteryè ak eksteryè 
pwopriyete a ki gen ladan estanda istorik, plan devlopman lokal ak inisyativ katye. Plan 
gen ladan yon premye etaj inite komèsyal (2,000 pye kare) ak twa etaj inite rezidansyèl 
ki totalize 3,400 pye kare. 
 
Revitalizasyon Lovejoy - $275,000 
Aplikan: Iron Island Preservation Society of Lovejoy, Inc. 
Adrès Pwojè: Lovejoy St. apati Bailey Ave. a Goethe St., Buffalo 
Pwojè revitalizasyon distri biznis ak amelyorasyon bilding sa pral bay amelyorasyon pou 
enteryè ak eksteryè, korije defayans nan kòd yo, ak fasilite sèvis achitekti, ansanm avèk 
amelyorasyon peyizaj pou asire vyabilite ekonomik alontèm nan distri bilidng plizyè 
itilizasyon an. 
 
Renovasyon Teyat ak Elajisman platfòm eksteryè - $175,000 
Aplikan: Torn Space Theater 
Adrès Pwojè: 608 & 612 Fillmore Avenue, Buffalo 
Pwojè sa a enkli renovasyon fasad enteryè teyat ki egziste deja ak re-itilizasyon adaptiv 

ki adjasan avèk bilding siman an blòk an yon atelye travay, laboratwa son videyo ak 
biwo ki fini avèk pano an asye inoksidab, fè li yon siyati bilding inik. Teren abandone ki 
adjasan yo pral transfòme avèk yon platfòm eksteryè pou itilizasyon kominotè. 
 
Inisyativ Parkside Candy - sibvansyon $125,000 
Aplikan: University District Community Development Assn., Inc. 
Adrès Pwojè: 3208 Main Street, Buffalo 
Pwojè sa gen ladan gwo restorasyon bilding eksteryè, amelyorasyon eksteryè bilding, 
amelyorasyon enteryè ak ekipman espas komèsyal, ak renovasyon oswa de inite 
rezidansyèl aletaj. 
 
Sibvansyon/Revitalizasyon Garner Cornerstone - sibvansyon $115,000 
Aplikan: Inisyativ Devlopman Ekonomik Westminster 
Adrès Pwojè: 398 Grant Street, Buffalo 
Reyabilitasyon pwopriyete vid, plizyè itilizasyon “anwòch” pral transfòme an de apatman 
rezidansyèl, yon kwen kafe oswa magazen andetay, ak biwo pwofesyonèl ki aksesib. 

